
COED MEWN ARDALOEDD CADWRAETH
Darllenwch y nodiadau canlynol os gwelwch yn dda, a fydd yn esbonio’n fras beth mae'n ofynnol i chi wneud yn ôl y gyfraith, cyn gwneud unrhyw waith coed.
Mae'r coed rydych chi'n bwriadu torri lawr/tocio wedi'u lleoli o fewn Ardal Gadwraeth.
COED MEWN ARDALOEDD CADWRAETH RHYBUDDION ADRAN 211
Mae coed sydd mewn ardaloedd cadwraeth eisoes yn cael eu diogelu gan Orchymyn Cadw Coed yn barod yn ddarostyngedig i'r rheolaethau Gorchymyn Cadw Coed arferol. Ond mae'r Ddeddf Cynllunio Gwlad a Thref 1990 hefyd yn gwneud darpariaeth arbennig ar gyfer coed mewn ardaloedd cadwraeth nad ydynt yn destun Gorchymyn Cadw Coed. O dan adran 211 mae angen i unrhyw un, sy'n bwriadu torri lawr neu ymgymryd â gwaith ar goeden mewn ardal gadwraeth, rhoi chwe wythnos o rybudd ymlaen llaw (sef 'rhybudd Adran 211) yn ysgrifenedig i'r Awdurdod Cynllunio Lleol (ACLl). Diben y gofyniad hwn yw rhoi cyfle i'r ACLl i ystyried a ddylid cyhoeddi GCC o ran y goeden/coed os teimlwn ei fod er budd ehangach y cyhoedd i wneud hynny.
CYFLWYNO RHYBUDD I'R ACLl
Rhaid i'r hysbysiad gael ei gyflwyno'n ysgrifenedig.  Rhaid iddo ddisgrifio’n gywir lleoliad y goeden/coed, y rhywogaethau a pha waith a gynigir. Ni all yr ACLl wneud penderfyniadau os yw eich cyflwyniad yn rhy amwys, e.e. gan ddatgan eich bod yn bwriadu dim ond tocio neu dorri’n ôl eich coeden/coed. Gall fod yn ddefnyddiol i chi gyflogi arbenigwr gwaith coed i gyflwyno'r rhybudd ar eich rhan gan na fydd hysbysiadau, nad ydynt yn cynnwys digon o wybodaeth, yn cael eu hystyried fel arfer. Mae rhestr o gontractwyr gwaith coed, sydd ag enw da, ar gael yn y swyddfa hon os ydych yn dymuno.
Ar ôl derbyn eich rhybudd, bydd Swyddog Coed yr ACLl yn ffonio neu ysgrifennu nôl atoch i’ch cynghori beth sy'n digwydd nesaf. Os nad ydych yn cael ymateb o fewn chwe wythnos i ddyddiad eich hysbysiad, gallwch ymgymryd â’r gwaith fel y nodwyd yn eich rhybudd.
MANYLION CYSWLLT 
Dylai hysbysiadau gael eu gwneud at sylw’r Swyddog Coed, a'i anfon at y cyfeiriad ar waelod y dudalen hon, neu drwy e-bost at: jimkeech@monmouthshire.gov.uk
Trosodd…………….
Mae'r canlynol yn enghraifft o sut i eirio’ch rhybudd.
Annwyl Syr
DEDDF CYNLLUNIO GWLAD A THREF 1990 ADRAN 211, COED MEWN ARDALOEDD CADWRAETH.
Yr wyf i/Rydym ni drwy hyn yn rhoi chwe wythnos o rybudd i chi o'n bwriad (disgrifiwch yma mor gywir â phosibl y gwaith arfaethedig) ac yn cynnwys (os oes angen er nad yn orfodol) braslun syml. 

